
2.2. Дербес деректерді өңдеу нақты, алдын ала айқындалған және заңды 

мақсаттарға қол жеткізумен шектеледі. Өңдеу мақсаттарына қатысты артық дербес 

деректер өңделуге жатпайды. 

3. Субъектілердің санаттары және өңделетін дербес деректердің құрамы 

3.1. Биржа субъектілердің мынадай санаттарының дербес деректерін 

өңдейді: 

1) Биржа қызметкерлері және жұмысқа орналасуға үміткерлер; 

2) дара кәсіпкерлер – Биржада аккредиттеу рәсімінен өтетін үміткерлер; 

3) жеке тұлғалар – Биржада аккредиттеу рәсімінен өтетін үміткердің – заңды 

тұлғаның өкілдері (басшылар, уәкілетті өкілдер); 

4) жеке тұлғалар – биржалық тауармен мәмілелер жасау үшін брокердің 

қызметтерін пайдаланатын клиенттер; 

5) жеке тұлғалар – биржалық сауда-саттыққа қатысушылардың өкілдері 

(басшылар, уәкілетті өкілдер); 

6) жеке тұлғалар – Биржаның контрагенттері; 

7) жеке тұлғалар – Биржа контрагенттерінің өкілдері; 

8) Биржаға келушілер. 

3.2. Субъектіге байланысты жиналатын және өңделетін дербес деректердің 

тізбесі өңдеу мақсаттарымен айқындалады және мыналарды қамтиды: тегі, аты, 

әкесінің аты; жеке сәйкестендіру нөмірі; жеке басты куәландыратын құжаттың 

деректері; байланыс деректері; еңбек қатынастары немесе биржалық сауда-

саттыққа жіберу үшін қажетті мәліметтер және өңдеу мақсаттары үшін қажетті әрі 

жеткілікті өзге де деректер. 

4. Өңдеудің мақсаттары және құқықтық негіздері 

4.1. Биржа дербес деректерді мынадай мақсаттарда жинайды және өңдейді: 

еңбек қатынастарын ресімдеу және жүргізу; биржалық сауда-саттықты 

ұйымдастыру және өткізу, оларға қатысушылардың уәкілетті өкілдерін жіберу; 

шарттар жасасу және оларды орындау; өткізу режимін және қауіпсіздікті 

қамтамасыз ету; Қазақстан Республикасы заңнамасының талаптарын орындау. 

4.2. Дербес деректерді жинау және өңдеу Заңның 9-бабында көзделген 

жағдайларды қоспағанда, субъектінің немесе оның заңды өкілінің келісімімен 

жүзеге асырылады. 

5. Дербес деректерді өңдеу және сақтау шарттары 

5.1. Биржа дербес деректер қамтылған базаларды және (немесе) цифрлық 

объектіні тек Қазақстан Республикасының аумағында сақтайды және өңдейді 

(Заңның 12-бабының 2-тармағы). 

5.2. Дербес деректерді сақтау мерзімі, егер Қазақстан Республикасының 

заңнамасында немесе шартта өзге мерзім белгіленбесе, оларды жинау және өңдеу 

мақсаттарына қол жеткізілген күнмен айқындалады. Өңдеу мақсаттарына қол 

жеткізілгеннен кейін дербес деректер жойылуға, өшірілуге, анонимделуге немесе 

иесіздендірілуге жатады, сондай-ақ мынадай жағдайларда жойылуға жатады: 

1) Заңның 12-бабының 2-тармағына сәйкес сақтау мерзімі өткен кезде; 

2) субъект пен Биржа арасындағы құқықтық қатынастар тоқтатылған кезде; 

3) соттың шешімі заңды күшіне енген кезде; 

4) Заңның 7-бабының 5-тармағында және 9-бабында көзделген жағдайларды 

қоспағанда, дербес деректерді субъектінің немесе оның заңды өкілінің келісімінсіз 

жинау және өңдеу фактісі анықталған кезде; 

5) Заңда және Қазақстан Республикасының өзге де нормативтік құқықтық 

актілерінде белгіленген өзге де жағдайларда. 

5.3. Биржа дербес деректерді трансшекаралық беруді жүзеге асырмайды. 

5.4. Дербес деректерді үшінші тұлғаларға беру Заңда көзделген жағдайларды 

қоспағанда, субъектінің келісімімен ғана жүзеге асырылады. Субъектіні хабардар 

ету туралы талап болған кезде Биржа, егер Қазақстан Республикасының 

заңдарында өзгеше көзделмесе, субъектіні немесе оның заңды өкілін дербес 

деректердің үшінші тұлғаға берілгені туралы он жұмыс күні ішінде хабардар етеді. 

5.5. Субъектінің келісімімен немесе Қазақстан Республикасының 

заңдарында көзделген жағдайларда жүзеге асырылатын, нәтижесінде субъектінің 

құқықтары, заңды мүдделері туындайтын, өзгеретін немесе тоқтатылатын дербес 

деректерді автоматтандырылған түрде жинау және өңдеу кезінде субъект мұндай 

өңдеуге қарсылық білдіруге құқылы. Қарсылықты Биржа үш жұмыс күні ішінде 

қарайды және қарау нәтижелері туралы субъектіні хабардар етеді (Заңның 19-1-

бабы). 

6. Дербес деректер субъектілерінің құқықтары 

6.1. Дербес деректер субъектісі (Заңның 24-бабы): 

1) Биржада өзінің дербес деректерінің бар екені туралы білуге, оларды 

жинау мен өңдеудің фактісі, мақсаттары, көздері, тәсілдері, деректердің тізбесі 

және өңдеу мерзімдері, оның ішінде оларды сақтау мерзімдері туралы ақпарат 

алуға; 

2) негіздер болған кезде өзінің дербес деректерін өзгертуді және 

толықтыруды талап етуге; 

3) өзінің дербес деректерін жинау, өңдеу шарттарының бұзылғаны туралы 

ақпарат болған кезде оларды бұғаттауды талап етуге; 

4) заңнаманы бұза отырып жиналған және өңделген өзінің дербес деректерін 

жоюды талап етуге; 

https://prg.kz/document/?doc_id=31396226#sub_id=120200

5) Заңда көзделген жағдайларды қоспағанда, өзінің дербес деректерін 

жинауға, өңдеуге, жалпыға қолжетімді дереккөздерде таратуға, үшінші тұлғаларға 

беруге берілген келісімін кері қайтарып алуға; 

6) Биржаға өзінің дербес деректерін дербес деректердің жалпыға қолжетімді 

дереккөздерінде таратуға келісім беруге (бас тартуға); 

7) өзінің құқықтары мен заңды мүдделерін қорғауға, оның ішінде 

моральдық және материалдық зиянды өтетуге; 

8) Заңда көзделген өзге де құқықтарды жүзеге асыруға құқылы. 

6.2. Субъектінің, сондай-ақ оның заңды өкілінің субъектінің дербес 

деректерімен танысуы өтеусіз жүзеге асырылады. 

7. Субъектілердің құқықтарын іске асыру тәртібі 

7.1. Өз құқықтарын іске асыру үшін субъект немесе оның заңды өкілі 

Биржаға жазбаша түрде не осы Саясаттың 1.4-тармағында көрсетілген байланыс 

деректері бойынша электрондық құжат нысанында жүгінуге құқылы. 

7.2. Биржа субъектінің (оның заңды өкілінің) жүгінуі бойынша немесе өз 

бастамасы бойынша бір жұмыс күні ішінде: растайтын құжаттар негізінде дербес 

деректерді өзгертеді және (немесе) толықтырады; дербес деректерді жинау, өңдеу 

шарттарының бұзылғаны туралы ақпарат болған кезде оларды бұғаттайды; дербес 

деректерді Қазақстан Республикасының заңнамасын бұза отырып жинау, өңдеу 

фактісі расталған кезде, сондай-ақ Заңда белгіленген өзге де жағдайларда оларды 

жояды немесе өшіреді; бұзушылық фактісі расталмаған кезде бұғаттауды алып 

тастайды. 

7.3. Субъект келісімін кері қайтарып алған кезде Биржа, егер Қазақстан 

Республикасының заңнамасына сәйкес дербес деректерді сақтау немесе өңдеу 

талап етілмесе, он бес жұмыс күні ішінде оларды өңдеуді тоқтатады не дәлелді бас 

тартуды ұсынады. 

7.4. Субъектінің (субъектінің заңды өкілінің) жүгінуі бойынша Биржа 

Қазақстан Республикасының заңнамасында көзделген мерзімдерде оған қатысты 

ақпаратты хабарлайды не дәлелді бас тартуды ұсынады. 

8. Дербес деректерді қорғау жөніндегі шаралар 

8.1. Биржа Заңның 20–22-баптарына сәйкес дербес деректерді қорғау үшін 

мыналарды: дербес деректерге рұқсатсыз қол жеткізудің алдын алуды; егер мұндай 

қол жеткізудің алдын алу мүмкін болмаса, оның фактілерін уақтылы анықтауды; 

рұқсатсыз қол жеткізудің қолайсыз салдарын барынша азайтуды; дербес 

деректермен жасалатын әрекеттерді тіркеуді және есепке алуды (дербес деректерді 

жинауға және өңдеуге берілген келісімнің қолданылу мерзімі немесе кезеңі, дербес 

деректерді үшінші тұлғаларға беру және (немесе) жалпыға қолжетімді 

дереккөздерде тарату) қамтамасыз ететін қажетті құқықтық, ұйымдастырушылық 

және техникалық шараларды қабылдайды. 

8.2. Дербес деректерге қол жеткізу оларды жинауға және өңдеуге жіберілген 

Биржа қызметкерлері мен өкілдеріне лауазымдық міндеттерді немесе шарттық 

міндеттемелерді орындау үшін қажетті көлемде беріледі. Дербес деректерді 

өңдеуге жіберілген Биржа қызметкерлері мен өкілдері құпиялылықты сақтау 

туралы міндеттемелер қабылдайды. Биржа биржалық сауда-саттыққа 

қатысушының дербес деректеріне қол жеткізуді клирингтік қызметті жүзеге асыру 

үшін Биржаның клиринг орталығына береді. 

8.3. Дербес деректердің қауіпсіздігі бұзылғаны анықталған сәттен бастап 

Биржа Қазақстан Республикасының заңнамасында белгіленген тәртіппен дербес 

деректерді қорғау саласындағы уәкілетті органды хабардар етеді. 

9. Қорытынды ережелер 

9.1. Осы Саясат Қазақстан Республикасының заңнамасы және Биржаның 

дербес деректерді жинау, өңдеу және қорғау тәртібін айқындайтын ішкі құжаттары 

негізінде әзірленді және Қазақстан Республикасының дербес деректер және оларды 

қорғау туралы заңнамасы өзгерген кезде қайта қаралуға жатады. 

9.2. Саясаттың қолданыстағы редакциясы Биржаның интернет-ресурсында 

орналастырылады және шектеусіз адамдар тобы үшін қолжетімді. 

9.3. Осы Саясатпен реттелмеген мәселелер Қазақстан Республикасының 

заңнамасына сәйкес шешіледі. 

9.4. Осы Саясаттың ережелері мен Қазақстан Республикасы заңнамасының 

нормалары арасында қайшылықтар болған жағдайда, Қазақстан Республикасы 

заңнамасының қолданыстағы нормаларының ережелері қолданылады. 

9.5. Осы Саясаттың орыс және қазақ тілдеріндегі редакциялары арасында 

қайшылықтар болған жағдайда, Саясаттың орыс тіліндегі редакциясына басымдық 

беріледі. 


